
Justin Chadwick 26 Augustus 2016
“Oh my God! From lane eight, a world record” Michael Johnson

VIER DIE SUKSES

Hoeveel van julle onthou die Olimpiese Spele in Beijing? - Span Suid-Afrika het teruggekeer met 'n eensame
silwermedalje. Londen was aansienlik beter (6 medaljes) - maar die span in Rio het Suid-Afrika trots gemaak - 10
Olimpiese medaljes. Ek is seker Wayde van Niekerk se goud en wéreldrekord sal 'n blywende herinnering vir alle Suid-
Afrikaners wees (en om Michael Johnson se 17 jaar-oue rekord in baan 8 te breek, was asemrowend). Bydraend tot die
ongelooflike storie is dat sy afrigter 'n 74-jarige ouma is. Goue meisie Caster Semenya het die ander goud teruggebring
deur die 800 m ver te wen.

CRI SITRUSNAVORSING-SIMPOSIUM

Oppad van Durban na die Drakensberg op Maandagoggend was ek vol gemengde gevoelens. Aan die een kant
opwinding en vol afwagting vir 3 dae van uitnemendheid by die 9de CRI Sitrus-simposium; aan die ander kant was my
hart swaar omdat ek besef het dat die krag agter die simposium nie daar sou wees nie. Hennie le Roux was sonder
twyfel die dryfkrag agter die 8 vorige simposiums, hy sukkel nou met ‘n ernstige siekte en ek vra almal in die sitrusbedryf
om hom in jul gedagtes en gebede te hou. Ons weet almal dat Hennie "sterkter" as die meeste is - maar hy het ons
ondersteuning nodig.

Die simposium het nie teleurgestel nie - ons waardeer die werk van die reélingskomitee, Hannes Bester, Liezl van der
Linde, MC Pretorius en Dawid Groenewald. Die plek was fantasties (alhoewel ons koud gekry het, want die wind het van
die sneeubedekte Drakensberg gewaai). Die Champagne Sports Resort was al gasheer vir ‘n aantal van hierdie
simposiums en alles het glad verloop, uitstekende kos, goeie verblyf en 'n pragtige omgewing. Die program is in 12
sessies verpak met 'n totaal van 90 aanbiedings. Die standaard van die aanbiedings was werklik wéreldklas - kort en tot
die punt dat selfs 'n leek soos ek kon verstaan. Baie geluk aan al die aanbieders, julle is werklik waardevolle lede van
die Suider-Afrikaanse sitrusbedryf. Byna 600 afgevaardigdes het die reis na die KZN Drakensberg aangepak en het
bygedra tot die netwerkgeleenthede en besprekings. 'n Rowwe telling dui daarop dat ten minste 'n kwart van die
afgevaardigdes, produsente of hul tegniese verteenwoordigers was.  Almal was dit eens dat hulle nie kan bekostig om
s0 'n gebeurtenis mis te loop nie. So 'n gebeurtenis behels natuurlik baie sosialisering - wat makliker gemaak is deur die
vermaak, kos en drank wat geborg is. Die simposium het 'n aantal borge deur die jare bekom sonder wie so 'n
gebeurtenis onmoontlik sou wees - dankie aan al die borge.

In ‘n volgende nuusbrief sal die hoogtepunte van die simposium verder uitgelig word - maar vir hierdie week is dit
belangrik om die sessies oor Asiatiese Vergroening (of HLB) uit te lig. Daar was 'n aantal “take home” boodskappe,
insluitend die volgende:

\V Asiatiese Vergroening is nie dieselfde as Afrika Vergroening nie - dit is heeltemal 'n ander ondier en het eens
florerende sitrusbedrywe oral in die wéreld verwoes. vV Dit is nie 'n geval van "as" Asiatiese Vergroening sy weg na
Suid-Afrika vind nie - maar "wanneer". \N Om voorbereid te wees is die enigste manier om die impak te verminder. Ons
het nou 'n bietjie tyd om voor te berei en daarom is dit die beste om die meeste van die tyd maak (berei voor, voorkom
en werk in vennootskappe). VN Kwekerye moet seker maak dat hulle die korrekte strukture het sodat hulle bome gesond
kan bly. VW n Statutére Sitrusverbeteringskema is nie 'n "nice to have" nie dit is 'n noodsaaklikheid. vV Befondsing vir
Asiatiese Vergroening in Kalifornié alleen, is sowat $ 20 miljoen per jaar (sowat miljoen R300 - die hele CRI begroting is
minder as R60 miljoen per jaar). YV Asiatiese Vergroening het die Florida bedryf vernietig - die gebied onder sitrus het
gedaal van 800 000 akker in 2002 tot ongeveer die helfte tot op datum. VN Suider-Afrika se produsente en
belanghebbendes moet Florida, Kalifornié en Brasilié besoek om te kan verstaan wat hulle kan (sal?) in die gesig staar.
\V Asiatiese Vergroening het verskeie impakte op boom-gesondheid - Video toon dat vrugte letterlik van die boom val
as dit geskud word, sure neem toe en suikers verminder wat die vrugte onbruikbaar selfs vir sap maak. V' Bedryf en die
regering het 'n gekodrdineerde bewustheid / uitreikprogram nodig. Almal moet weet hoe die psyllid lyk, hoe die siekte lyk
en wat om te doen indien hulle bekommerd is.

GEPAK EN VERSKEEP

Tot einde Week Gepak Gepak Gepak || Verskeep || Verskeep || Aanvanklike Nuutste Finaal
Rﬁ(jﬁgﬁw Ko skatting Voorspelling | Gepak
Kartonne

BRON: 2014 2015 2016 2015 2016 2016 2016 2015
PPECB/AGRIHUB

Pomelo’s 15m 15.7m 13.3m 14m 12.7m 12.4m 13.5m 16.1m
Sagte Sitrus 9.1m 8.9m 10.7m 8.6m 10m 11.2m 11.9m 10m
Suurlemoene 12.8m 13.9m 13.9m 13.7m 13.6m 16.1m 14.6 m 15.1m
Nawels 24.3m 23.5m 25m 221m 241 m 251 m 25m 245m
Valencias 30.7m 31.8m 24.7m 22.8m 20.8 m 46.4m 41.3m 52.7m
Totaal 91.9m 93.8 m 87.6 m 81.2m 81.2m 111.2m 106.3 m 1184 m

SUIDER-AFRIKA SE SITRUSPRODUSENTE BEFONDS HUL TOEKOMS DEUR MIDDEL VAN DIE CGA GROEP (CRI, RIVER BIOSCIENCE,
XSIT, CGACC, CGA GROWER DEVELOPMENT COMPANY AND CITRUS ACADEMY)



